
ADMINISTRATION OF ISLAMIC RELIGIOUS AFFAIRS
ENACTMENT OF THE STATE OF PENANG 1993

FATWA MENGENAI TANAH WAKAF SYEIKH EUSOFF

PADA menjalankan kuasa yang diberikan oleh subseksyen 36(1) dan (2) En.No.7/1993
Enakmen Pentadbiran Hal Ehwal Agama Islam Negeri Pulau Pinang 1993, Mufti

bagi Negeri Pulau Pinang membuat fatwa seperti yang dinyatakan dalam Jadual.

FATWA ON TANAH WAKAF SYEIKH EUSOFF

IN exercise of the power conferred by subsection 36(1) and (2) of the En.No.7/1993

Administration of Islamic Religious Affairs Enactment of the State of Penang



1993, the Mufti of the State of Penang makes the fatwa as specified in the
Schedule.

JADUAL/SCHEDULE

1. Sebidang tanah yang terdapat di atasnya sebuah masjid yang dikenali sebagai
Masjid Syeikh Eusoff telah pun ditetapkan sebagai wakaf melalui DEEP
POLL NOMBOR PENDAFTARAN 584, 1890 adalah berkekalan hingga ke
hari ini dan untuk selama-lamanya. Harta yang diwakafkan tidak boleh
dibatalkan, ia tetap berkekalan kerana faktor masa tidak boleh dikaitkan

dalam proses wakaf.

(Rujukan: As-Syed Al-Bakri, Hasyiah I’anatul At’-Talibin, Juz. Ketiga, Dar
Al Fikr, (t.t.), halaman 167.)

Maksud: Dan tidak batal wakaf setiap keadaan malah adalah berterusan.

Dengan ini wasiat yang dibuat oleh Syeikh Eusoff pada 30 Disember 1892

adalah terbatal atau tidak sah.

2. Wasiat yang dibuat oleh Syeikh Eusoff pada tahun 1892 adalah tidak sah
kerana ketika itu harta tersebut sudah tidak menjadi milik Syeikh Eusoff
berpandukan kepada kitab Mughni Muhtaj karangan Muhammad Khatib As-
Syarbini, Juz Kedua, Dar Al Fikr, (t.t.), halaman 398.

Maksudnya: Pendapat Al-Azhar bahawa pemilikan harta yang diwakaf
berpindah kepada Allah yakni tertanggal dari ikhtisas manusia, oleh yang
demikian maka tidaklah ia milik pewakaf dan tidak pula milik penerima

wakaf, tetapi segala manfaatnya adalah milik penerima wakaf.



3. Syarat-syarak wakaf dari DEED POLL 1890 adalah seperti berikut:
1. Tanah tersebut dijadikan perkuburan untuk Syeikh Eusoff, Isteri, Anak-

anak dan Waris-waris.

2. Sebagai wakaf untuk kepentingan dan kegunaan orang-orang Islam di

Pulau Pinang.

3. Hasil kutipan sewaan setelah ditolak perbelanjaan untuk kegunaan
Masjid Syeikh Eusoff diberikan kepada fakir miskin daripada keluarga
Syeikh Eusoff dan untuk pembayaran pengajian Al-Quran bagi anak-
anak lelaki dan perempuan Islam dan sekiranya masih terdapat baki
tertinggal maka diberikan untuk pakaian kepada orang-orang Islam

miskin.

4. Membenarkan sebahagian tanah didirikan penempatan untuk ahli

keluarga Syeikh Eusoff.

4. Harta wakaf hanya boleh diambil manfaatnya sahaja, tidak boleh dijadikan

hak milik seseorang atau waris.

Hadith Ibnu Umar:

Maksudnya: Bahawa Umar R.A. memperolehi sebidang tanah di Khaibar lalu
ia berkata, "wahai Rasulullah: saya memperolehi sebidang tanah di Khaibar
yang mana saya tidak memperolehi mana-mana harta lebih berharga
daripadanya di sisi saya, maka apa perintahmu kepada saya mengenainya?
Jawab Rasulullah, Jika engkau mahu, engkau tahankannya dan

wakafkannya", lalu Umar mewakafkannya untuk orang-orang fakir, kaum



kerabat, hamba yang hendak memerdekakan dirinya, orang-orang dhaif dan
orang-orang musafir atau hendak memulakan pejalanan (safar), dengan
syarat tanah wakaf itu tidak boleh dijual beli, tidak boleh diberi secara
percuma (hibah) dan tidak boleh diwarisi dan tidak mengapa mereka yang
mengurusnya memakan daripadanya secara makruf dan memberi makan

daripadanya tanpa menjadikannya harta sebagai milik.

(Rujukan: Doktor Wahbah Az Zuhaili, Al-Figh Al-Islami Wa Adillatuhu, Juz
Kelapan, 155, (t.t.)).

Dibuat 17 Ogos 2000.
Made 17th August 2000.
[PU/PP 3200.]

State of Penang makes the fatwa as specified in the Schedule.

